


«Կանանց նկատմամբ խտրականության 

բոլոր ձևերի վերացման մասին» կոնվենցիայի պատշաճ 

կիրառումը պետության կողմից

Ուղեցույց քաղաքացիական հասարակության ներկայացուցիչների համար 

Երևան 2023



Փաստաթուղթը մշակվել է «Ընդդեմ կանանց նկատմամբ բռնության» կոալիցիայի կողմից 
«Փոփոխելով ընտանեկան բռնության հարցերով օրակարգը Հայաստանում» ծրագրի 
շրջանակում: Ծրագիրն իրականացվում է «Կանանց դեմ բռնության վերացման ՄԱԿ-ի 
հավատարմագրային հիմնադրամի» կողմից։

Այս ուղեցույցի մշակման համար հիմք է ծառայել International Women›s Rights Action Watch 
Asia Pacific (IWRAW Asia Pacific)1 կազմակերպության անցկացրած երկօրյա դասընթացը, որին 
մասնակցել են «Ընդդեմ կանանց նկատմամբ բռնության» կոալիցիայի անդամները: 
Դասընթացի ժամանակ քննարկվել է «Կանանց նկատմամբ խտրականության բոլոր 
ձևերի վերացման մասին» կոնվենցիայի շրջանակում քաղաքացիական հասարակության 
ներկայացուցիչների ադվոկացիան (ջատագովությունը), որի նպատակն է առավել 
արդյունավետ դարձնել Կոնվենցիայի և Կանանց նկատմամբ խտրականության բոլոր ձևերի 
վերացման հարցերով կոմիտեի կողմից 2022 թվականին Հայաստանին ուղղված ամփոփիչ 
դիտարկումների պատշաճ կիրառումը: 

Այս հրապարակումը պատրաստվել է «Կանանց դեմ բռնության վերացման ՄԱԿ-ի 
հավատարմագրային հիմնադրամի» ֆինանսավորմամբ, սակայն արտահայտված 
տեսակետները և ներառված բովանդակությունը չեն ենթադրում ՄԱԿ-ի կողմից 
պաշտոնական հաստատում կամ ընդունում:

1  Կազմակերպության մասին առավել մանրամասն տե՛ս https://www.iwraw-ap.org/: 

https://www.iwraw-ap.org/

Միավորված ազգերի կազմակերպության 
«Կանանց նկատմամբ խտրականության 
բոլոր ձևերի վերացման մասին» կոնվենցիան 
(այսուհետև՝ ԿՆԽՁՎ կոնվենցիա կամ 
Կոնվենցիա) իրավական շրջանակ է, որը 
երաշխավորում է կանանց իրավունքների 
և բովանդակալից մասնակցության 
ապահովումը բոլոր մակարդակներում: 
ԿՆԽՁՎ կոնվենցիան (ընդունվել է 1979 թ.) 
հաճախ կոչվում է «Կանանց իրավունքների 
միջազգային օրենք» և ապահովում է կանանց 
և տղամարդկանց միջև խտրականությունից 
պաշտպանության և բովանդակային 
հավասարության հաստատման 
համապարփակ շրջանակը: 

Քաղաքացիական հասարակության 
ներկայացուցիչներն ունեն հնարավորություն 
ազդելու պետության պարտավորությունների 
իրականացման գործընթացի վրա, 
մասնավորապես՝ հաղորդակցվել ԿՆԽՁՎ 
կոնվենցիան համակարգող Կանանց 
նկատմամբ խտրականության վերացման 
հարցերով կոմիտեի (այսուհետև՝ Կոմիտե) 
անդամների հետ: Որպես արդյունք՝ 
պետությունները ստանում են դիտարկումներ 
Կոմիտեից, որոնց գործնական կիրառումը 
կօգնի բարելավելու կանանց իրավունքների 
իրացման վիճակը երկրում: 

Կանանց իրավունքներով զբաղվող 
հասարակական կազմակերպությունները 
Հայաստանում ակտիվորեն մասնակցում են 

Կոմիտեի կողմից Հայաստանի վերաբերյալ 
դիտարկումների կիրառման գործընթացին՝ 
ներկայացնելով այլընտրանքային 
զեկույցներ և կառուցելով հաղորդակցություն 
Կոմիտեի անդամների հետ: Սակայն 
կանանց իրավունքներով զբաղվող 
կազմակերպությունները նախկինում չեն 
իրականացրել ադվոկացիա Կոնվենցիայի 
հոդվածների և մասնավորապես՝ 
Կոմիտեի կողմից ներկայացվող ամփոփիչ 
դիտարկումների պատշաճ կիրառման շուրջ: 

Այս ուղեցույցի նպատակն է ներկայացնել 
քաղաքացիական հասարակության 
ներկայացուցիչներին ԿՆԽՁՎ 
կոնվենցիայի դրույթների իրականացման 
շուրջ ադվոկացիոն աշխատանքի 
հնարավորությունները ԿՆԽՁՎ 
կոնվենցիայի կիրառման շրջանակի 
ձևով: Այս շրջանակը ենթադրում է 
փուլային գործողություններ, որոնց 
իրականացումը տրամադրում է գործիքներ՝ 
հեշտացնելու Կոնվենցիայի արտացոլումն 
օրենքներում, քաղաքականություններում 
և ծառայություններում՝ կիրառելով 
Կոնվենցիայի սկզբունքները: Այս ուղեցույցի 
կիրառման արդյունքում ազգային 
մակարդակում գործառնող խմբերը, այդ 
թվում՝ քաղաքացիական հասարակության 
ներկայացուցիչները, կզարգացնեն իրենց 
կարողությունները՝ մշտադիտարկելու 
պետության պարտավորությունները 
կանանց հավասարության հասանելիության 
բարելավման ուղղությամբ: 

ՆԵՐԱԾՈՒԹՅՈՒՆ

Ինչպես նշվեց, ԿՆԽՁՎ կոնվենցիան 
իրավական շրջանակ է, որը երաշխավորում 
է կանանց իրավունքների և բովանդակալից 
մասնակցության ապահովումը բոլոր 
մակարդակներում: 189 պետություն 
արդեն իսկ վավերացրել է Կոնվենցիան, 
ինչը վկայում է այդ պետությունների 
պատրաստակամության մասին՝ 
ապահովելու կանանց պաշտպանությունը 
խտրականության տարբեր 
դրսևորումներից: Խտրականության 
այդ դրսևորումները պետք է բացառվեն 
օրենքներից, քաղաքականություններից և 
պրակտիկաներից (գործելակերպերից):

Կոնվենցիայի էությունը
Կոնվենցիան2 մշտադիտարկվում է 
Կանանց նկատմամբ խտրականության 
վերացման հարցերով կոմիտեի կողմից։ 
Կոնվենցիայի անդամ պետությունները 
պարտավոր են զեկույց ներկայացնել 
Կոմիտեին Կոնվենցիայի վավերացումից 
1 տարի անց, իսկ դրանից հետո՝ 4 
տարին մեկ անգամ։ Կոնվենցիայի 
1-16-րդ հոդվածները բովանդակային
են, իսկ մյուս 17-30-րդ հոդվածները
վերաբերում են Կոնվենցիայի կատարման
մշտադիտարկման ընթացակարգային
հարցերին: Կոնվենցիան սպառիչ կերպով
չի մանրամասնում խտրականության
կոնկրետ տեսակները, որոնց կարող են
բախվել կանայք տարբեր մշակույթներում,
այն ապահովում է շրջանակ, որով կարող
են լուծվել մի շարք խնդիրներ՝ հիմնվելով
խտրականության և հավասարության մասին
Կոնվենցիայի հիմնական ընկալումների

2 Տե՛ս https://www.arlis.am/DocumentView.aspx?DocID=60505: 

վրա: Կոնվենցիան շարունակաբար 
թարմացվում է՝ ներառելու նոր հայացքներ և 
խնդիրներ, որոնք Կոմիտեի ուշադրությանն 
են ներկայացվում անդամ պետությունների 
դիտարկումների ժամանակ: Այդ 
խնդիրները տեղ չեն գտնում Կոնվենցիայի 
բուն փաստաթղթում, այլ ձևակերպվում 
են Հատուկ հանձնարարականների 
(General recommendations) միջոցով։ 2022 
թվականի դրությամբ կա 39 Հատուկ 
հանձնարարական3: 

Կոնվենցիայի շրջանակը հիմնված է երեք 
հիմնական սկզբունքների վրա.

            բովանդակային հավասարություն,

            հակախտրականություն,

            պետության պարտավորություն: 

Բովանդակային հավասարության սկզբունք

Բովանդակային հավասարության սկզբունքն 
իր հերթին ենթադրում է.

3 Տե՛ս https://www.ohchr.org/en/treaty-bodies/cedaw/general-
recommendations: 

«Կանանց նկատմամբ խտրականության բոլոր ձևերի 
վերացման մասին» կոնվենցիան և Կանանց նկատմամբ 
խտրականության վերացման հարցերով կոմիտեն

       կանանց համար ապահովել 
հնարավորություն իրացնելու իրավունքները 
և Կոնվենցիայով ամրագրված 
երաշխիքները թե՛ օրենսդրական, թե՛ 
քաղաքականությունների/ծրագրերի 
մակարդակում,

       կանանց համար ապահովել 
ռեսուրսների հասանելիությունը, 

1

3

2

       ապահովել կանանց և տղամարդկանց 
իրավունքների, ինչպես նաև հավասար 
արդյունքների հավասարությունը: 

Մ
Ա

Ս 
1

Թեև Կոնվենցիան ընդգծում է 
հնարավորությունների հավասարության 
կարևորությունը կանանց՝ տղամարդկանց 
հետ հավասար պայմաններով երկրի 
ռեսուրսների հասանելիության 
տեսանկյունից, կանանց և տղամարդկանց 
իրավունքների ապահովմանն ուղղված 
պետության գործողությունները պետք է 
ապահովեն արդյունքների հավասարությունը: 
Այսպիսով՝ պետությունը պարտավոր է 
արդյունքներ ցույց տալ իրական կյանքում 
և ոչ թե պարզապես թղթի վրա ամուր 
հավասարության շրջանակներ երաշխավորել 
հասարակության անդամներին։ Ֆորմալ 
հավասարությունը բավարար չէ, որ կանայք և 
տղամարդիկ օգտվեն նույն իրավունքներից։ 
Այսինքն՝ այն քաղաքականությունը, որն 
ընդհանուր է և՛ կանանց, և՛ տղամարդկանց 
համար, կարող է դե ֆակտո խտրական 
լինել կանանց հանդեպ։ Կանայք և 
տղամարդիկ տարբեր են թե՛ կենսաբանորեն, 
թե՛ հասարակության մեջ իրենց դերերի, 
կարիքների և հնարավորությունների 
առումով։ Եվ քաղաքականությունները, 
օրենքը և ծրագրերը պետք է հաշվի առնեն 
այս տարբերությունները։ Կանանց և 
տղամարդկանց կենսաբանական (սեռային) 
և գենդերային տարբերությունները 
հանգեցնում են կանանց կողմից օրենքների, 
քաղաքականությունների և ծրագրերի 
անհամաչափ կիրառությանը: 

Կանանց և տղամարդկանց միջև 
տարբերություններն ազդում են 
կանանց իրավունքների բացառման, 
սահմանափակման կամ չեղարկման վրա: Կա 
երկու մոտեցում այս տարբերություններին 
արձագանքելու համար։ 

Պաշտպանողական մոտեցում (protectionist 
approach). ճանաչելով տարբերությունները՝ 
պետությունները սահմանափակում 

են կանանց գործունեությունը կամ 
ազատությունները՝ պատճառաբանելով, 
որ նպատակը կանանց «պաշտպանելն» է 
վնասից կամ սխալ գործողություններից: Այս 
մոտեցման օրինակ է կանանց՝ գիշերային 
հերթափոխով աշխատանքի արգելքը, որը 
կարելի է հանդիպել շատ երկրներում։ 

Ուղղիչ կամ բովանդակային մոտեցումը 
(corrective or substantive approach) 
ընդունում է, որ կանանց և տղամարդկանց 
միջև շահերը հավասարապես վերաբաշխելու 
համար կանանց իրավունքների 
խթանման մոտեցումները պետք է 
փոխեն այդ գործընթացում կանանց և 
տղամարդկանց ուժային անհավասար 
հարաբերությունները: Որպեսզի դա տեղի 
ունենա, քաղաքականությունները, օրենքները 
և ծրագրերը պետք է նպատակ ունենան 
ապահովելու հետևյալը. 

          պայմանների ստեղծում սոցիալական, 
տնտեսական և մշակութային հիմնական 
ոլորտներում, որոնց շրջանակներում կանայք 
կարող են արժանապատվորեն ապրել,

           դրական գործողություն 
ժամանակավոր հատուկ միջոցներով, 
որտեղ կանանց կարիքները ճանաչվում 
և բավարարվում են աշխատանքի, 
կրթության, ֆինանսական ծառայությունների, 
քաղաքականության և կյանքի այլ 
ոլորտներում, որպեսզի կանանց 
հնարավորություն տրվի հաղթահարելու 
կյանքի հանրային ոլորտներում 
իրենց մասնակցության պատմական 
խոչընդոտները:

Այս մոտեցումն ընդունում է, որ կանանց 
և տղամարդկանց չի կարելի նույն կերպ 
վերաբերվել, և որպեսզի արդյունքների 
հավասարություն լինի, կանանց և 
տղամարդկանց պետք է տարբեր 
հնարավորություններ տալ՝ իրավունքներն 
իրացնելու համար։

Հակախտրականության
սկզբունք
Ըստ Կոնվենցիայի, երբ կանայք 
տղամարդկանց համեմատ անբարենպաստ 
պայմաններում են, կանանց և 
տղամարդկանց համար չեզոք կանոն 
կիրառելը կհամարվի խտրականություն։ 
Ուստի Կոնվենցիան խտրականությունը 
սահմանում է որպես ուղղակի և 
անուղղակի կամ կանխամտածված և ոչ 
կանխամտածված գործողություն կամ 
կարգավորում։ 1-ին հոդվածը նշում է՝ 
«Սույն Կոնվենցիայի նպատակների համար 
«կանանց նկատմամբ խտրականություն» 
հասկացությունը նշանակում է սեռի հիմքով 
ցանկացած տարբերակում, բացառում 
կամ սահմանափակում, որը նպատակ 
ունի կանանց համար սահմանափակել 
կամ վերացնել քաղաքական, 
տնտեսական, սոցիալական, մշակութային, 
քաղաքացիական կամ ցանկացած 
այլ բնագավառում, տղամարդկանց և 
կանանց, անկախ նրանց ամուսնական 
կարգավիճակից, հավասարության 
հիմքով, մարդու իրավունքների ու 
հիմնարար ազատությունների ճանաչումը 
և կանանց կողմից այդ իրավունքների ու 
ազատությունների իրականացումը կամ 
դրանցից օգտվելը»: 

Ուղղակի խտրականությունը Կոնվենցիայի 
շրջանակում մեկնաբանվում է որպես 
միտումնավոր և կանխամտածված 
օրենքներ ու քաղաքականություններ, 
որոնք սահմանափակում են կանանց 
իրավունքները: 

Անուղղակի խտրականությունը 
մեկնաբանվում է որպես ոչ միտումնավոր 
միջոցներ, որոնք ազդում են կանանց 
իրավունքների իրացման վրա: 

Հետևաբար, Կոնվենցիայի համաձայն, 

խտրականություն տեղի կունենա, երբ 
ակնհայտորեն չեզոք պայման, կանոն 
կամ օրենք կիրառվի, որը խտրական 
ազդեցություն կթողնի կանանց վրա, չնայած 
որ խտրականության միտում չկար։ 

Կոնվենցիան նաև ճանաչում է անցյալում 
առկա խտրականությունը։ 

Օրինակ, եթե կանանց առաջարկվի բիզնես 
ծրագիր իրականացնել տղամարդկանց հետ 
հավասար պայմաններում, տղամարդիկ 
ավելի շատ կշահեն այդ ծրագրից, քանի 
որ տղամարդիկ հասարակության կողմից 
վայելում են ավելի մեծ վստահություն, կամ 
պարզապես այն պատճառով, որ շրջապատը 
տղամարդկանց գերադասում է և ավելի 
նպաստավոր է նրանց մասնակցության 
համար: Այս հանգամանքներում պետությունը 
պարտավոր է կիրառել որոշ ժամանակավոր 
հատուկ միջոցներ կամ հաստատուն 
գործողություններ՝ օգնելու շտկել անցյալի 
խտրականության ազդեցությունը: Ըստ 
Կոնվենցիայի՝ իրավունքների իրացման 
մեկ ընդհանուր չափանիշ չկա բոլոր 
երկրների համար։ Այսինքն, օրինակ, 
տվյալ երկրում կոնֆլիկտի, տնտեսական 
պատժամիջոցների, աղքատության 
դեպքում պետությունը պետք է ապահովի 
կանանց իրավունքները տվյալ իրավիճակի 
հանգամանքներին համապատասխան։ 

Ընդունելով Կոնվենցիան՝ պետությունները 
պարտավորվում են ձեռնարկել մի շարք 
միջոցառումներ՝ դադարեցնելու կանանց 
նկատմամբ խտրականության բոլոր ձևերը: 
Այս միջոցներից են.

     իրավական համակարգում 
ներառել տղամարդկանց և կանանց 
հավասարության սկզբունքը, վերացնել 
բոլոր խտրական օրենքները և ընդունել 
համապատասխան օրենքներ, որոնք 
արգելում են կանանց նկատմամբ 
խտրականությունը,

Պետության
պարտավորության սկզբունք
Պետության պարտավորության սկզբունքը 
ենթադրում է. 

Միջոցների պարտավորություն (օրենքների 
և քաղաքականությունների միջոցով) և 
արդյունքների պարտավորություն։ Վերջինս 
նշանակում է.

Պետությունը կանանց հանդեպ ունի 
պարտավորություններ, որոնցից չի կարող 
հրաժարվել։ Տեսականորեն, Կոնվենցիայի 
կատարումը պարտադիր է մասնակից 
բոլոր պետությունների համար: Կա նաև 
մշտադիտարկման մեխանիզմ. բոլոր 
մասնակից պետությունները պետք է 
պարբերաբար հաշվետվություններ 
ներկայացնեն Կանանց նկատմամբ 
խտրականության բոլոր ձևերի վերացման 

2
հարցերով կոմիտեին: Պետությունները ոչ 
միայն պետք է երաշխավորեն օրենքների 
առկայությունը, այլ նաև ապահովեն 
դրանց պատշաճ կիրառումը: Այսինքն՝ 
ապահովեն հավասարություն ոչ միայն 
դե յուրե, այլ նաև դե ֆակտո: Ընդ որում՝ 
պետությունները պետք է կարգավորեն ոչ 
միայն իրենց, այլ նաև մասնավոր անձանց ու 
հաստատությունների գործողությունները: 

Հատուկ միջոցներ

2-4-րդ հոդվածները հստակեցնում են 
պետական պարտավորությունների լայն 
շրջանակը, մինչդեռ 5-16-րդ հոդվածները 
տրամադրում են բովանդակություն 
և համատեքստ, որոնցում պետք է 
կիրառվեն պետության պարտավորության 
սկզբունքները: 

2-րդ հոդվածը պարտավորեցնում է 
պետություններին՝

(ա) տղամարդկանց և կանանց 
իրավահավասարության սկզբունքն 
ամրագրել իրենց ազգային 
սահմանադրություններում կամ 
համապատասխան օրենսդրության մեջ, եթե 
այն դեռևս ամրագրված չէ, և օրենսդրության 
ու այլ համապատասխան միջոցների 
օգնությամբ ապահովել այդ սկզբունքի 
գործնական կատարումը,

(բ) ընդունել կանանց նկատմամբ ամեն 
տեսակի խտրականությունն արգելող 
համապատասխան օրենսդրական և այլ 
միջոցներ, ներառյալ պատժամիջոցներ, 
որտեղ դրանք անհրաժեշտ են,

(գ) սահմանել տղամարդկանց հետ 
հավասար պայմաններով կանանց 
իրավունքների իրավական պաշտպանություն 
և իրավասու ներպետական ատյանների 
ու պետական այլ հաստատությունների 
օգնությամբ ապահովել կանանց 

     ստեղծել տրիբունալներ և այլ 
հասարակական ինստիտուտներ՝ 
ապահովելու կանանց արդյունավետ 
պաշտպանությունը խտրականությունից,

     վերացնել անձանց, ձեռնարկությունների, 
կազմակերպությունների կողմից կանանց 
նկատմամբ խտրականության բոլոր 
գործողությունները:

Ապահովել ոչ միայն դե յուրե, այլ 
նաև դե ֆակտո իրավունքների 

պաշտպանություն:

Կարգավորել ոչ միայն պետական 
համակարգի, այլ նաև մասնավոր անձանց 

և կառույցների գործողությունները:

պաշտպանությունն ընդդեմ խտրականության 
ցանկացած գործողության,

(դ) ձեռնպահ մնալ կանանց նկատմամբ 
խտրականության որևէ գործողության 
կամ պրակտիկայի մեջ ներգրավվելուց և 
երաշխավորել, որ պետական մարմիններն 
ու հաստատությունները կգործեն այդ 
պարտավորությանը համապատասխան,

(ե) ձեռնարկել բոլոր համապատասխան 
միջոցները՝ վերացնելու ցանկացած անձի, 
կազմակերպության կամ ձեռնարկության 
կողմից կանանց նկատմամբ դրսևորվող 
խտրականությունը,

(զ) ձեռնարկել բոլոր համապատասխան, 
ներառյալ օրենսդրական, միջոցները՝ 
փոխելու կամ վերացնելու այն գործող 
օրենքները, ենթաօրենսդրական ակտերը, 
սովորույթներն ու պրակտիկան, որոնք 
ներկայացնում են խտրականություն կանանց 
նկատմամբ,

(է) վերացնել ներպետական քրեական 
օրենսդրության բոլոր այն դրույթները, որոնք 
խտրականություն են ներկայացնում կանանց 
նկատմամբ:

Իրացնել կանանց իրավունքները՝ 
նպաստելով հավասարությանը բոլոր 
համապատասխան միջոցներով։ Սա 
ներառում է ակտիվ միջոցառումներ և 
հնարավորություն ընձեռող պայմաններ, 
որոնք անհրաժեշտ են կանանց լիարժեք 
զարգացումն ու առաջընթացն ապահովելու 
համար (հոդված 3)։

Պետությունը նաև պետք է իրականացնի 
հաստատուն գործողություններ դե ֆակտո 
հավասարության ապահովումն արագացնելու 
համար։

Պետության պարտավորությունների 
շրջանակը ենթադրում է՝ 

կանխել խտրականությունը,

արգելել խտրականությունը,

բացահայտել և քայլեր ձեռնարկել 
դրանց վերացման համար,

սահմանել պատժամիջոցներ խտրական 
գործողությունների նկատմամբ,

նպաստել կանանց իրավունքների 
իրացմանը և իրավահավասարության 
ապահովմանը նախաձեռնողական 
միջոցառումների միջոցով,

արագացնել փաստացի 
հավասարության ապահովումը: 

Կանանց նկատմամբ 
խտրականության բոլոր ձևերի 
վերացման հարցերով կոմիտե

Կանանց նկատմամբ խտրականության 
բոլոր ձևերի վերացման հարցերով 
կոմիտեն4 գործում է ԿՆԽՁՎ կոնվենցիայի5 
հիման վրա։ Կոմիտեն բաղկացած է 23 
անդամներից, որոնք փորձագետներ 
են կանանց իրավունքների ոլորտում և 
առաջադրվում են Կոմիտեի կազմում 
իրենց պետությունների կողմից: Այն 
մշտադիտարկում է պետությունների կողմից 
Կոնվենցիայով սահմանված իրավունքների 
իրացումն ազգային մակարդակում: 

Կոմիտեի լիազորությունների հիմնական 
շրջանակը ներառում է.

Դիտարկել անդամ-պետությունների 
պարբերական զեկույցները, 
մասնավորապես՝ պետությունները 
յուրաքանչյուր 4 տարին մեկ 

4  Առավել ամբողջական տեղեկությունը հասանելի է՝ https://www.
ohchr.org/en/treaty-bodies/cedaw: 
5  Կոնվենցիան հասանելի է՝ https://www.arlis.am/DocumentView.
aspx?DocID=60505: 

ներկայացնում են զեկույցներ 
Կոմիտեին, որտեղ ներկայացնում 
են Կոնվենցիայով սահմանված 
հոդվածների կատարողականը: 

Դիտարկել անհատների կամ 
խմբերի կամ նրանց անունից դիմած 
գանգատները, որոնք վկայում են 
մասնակից պետության (Կոնվենցիայի 
Կամընտիր արձանագրությունը 
վավերացրած) կողմից Կոնվենցիայում 
նշված իրենց իրավունքների 
ոտնահարման մասին:

Մասնակից պետության կողմից 
Կոնվենցիայում ամրագրված 
իրավունքների լուրջ և պարբերական 
խախտումների մասին հավաստի 
տեղեկություն ստանալու դեպքում 
առաջարկել մասնակից պետությանը 
համագործակցել տեղեկությունը քննելու 
գործի շրջանակում և այդ նպատակով 
ներկայացնել համապատասխան 
տեղեկությունների վերաբերյալ 
դիտարկումներ:

Դիտարկել քաղաքացիական 
հասարակության ներկայացուցիչների 
այլընտրանքային զեկույցները, անդամ-
պետությունների կողմից Կոնվենցիայի 
շրջանակում գործողությունները: 

Հիմնվելով պետության և 
քաղաքացիական հասարակության 

ներկայացուցիչների տրամադրած 
գրավոր տեղեկությունների 
վրա՝ հանդես գալ ամփոփիչ 
դիտարկումներով, որոնց կիրառումը 
պետությանը կօգնի բարելավելու 
իրավիճակը կանանց իրավունքների 
մասով: 

Հայաստանը վավերացրել է Կոնվենցիան 
1993 թվականին: 2022 թվականի 
հոկտեմբերին Կանանց նկատմամբ 
խտրականության վերացման հարցերով 
ՄԱԿ-ի կոմիտեի 83-րդ նստաշրջանի 
ընթացքում տեղի ունեցավ ԿՆԽՁՎ 
կոնվենցիայի իրականացման վերաբերյալ 
Հայաստանի Հանրապետության 
7-րդ զեկույցի քննարկումը: Կոմիտեն 
ներկայացրեց իր ամփոփիչ դիտարկումները 
պետությանը, որոնք երկիրը պարտավորվում 
է իրականացնել 4 տարիների ընթացքում, 
իսկ 3 դիտարկումներ ընտրվեցին Կոմիտեի 
կողմից որպես առավել հրատապ, և որոնց 
իրականացման վերաբերյալ պետությունը 
պարտավորված է զեկուցել Կոմիտեին 2024 
թվականին6:

6  Ամփոփիչ դիտարկումները հասանելի են՝ https://tbinternet.ohchr.
org/_layouts/15/treatybodyexternal/Download.aspx?symbolno=CEDAW%2
FC%2FARM%2FCO%2F7&Lang=en: 

«Կանանց նկատմամբ խտրականության 
բոլոր ձևերի վերացման մասին» կոնվենցիա

Երբ դիտարկում ենք պետության 
պարտավորությունների շրջանակը 
գենդերային հավասարության 
առաջխաղացման ուղղությամբ, կարևոր 
են ՀԿ-ների կողմից պետության 
գործողությունների մշտադիտարկման և 
ՀԿ-ների դերի վերաբերյալ քննարկման 
հարցերը: Սահմանված պետական 
պարտավորությունների ոլորտները ներառում 
են.

խտրականության կանխարգելում,

խտրականության արգելում,

խտրականության բացահայտում և 
վերացում,

խտրական գործողությունների 
նկատմամբ պատժամիջոցների 
կիրառում,

կանանց իրավունքների և 
հավասարության առաջխաղացում 
ակտիվ միջոցառումների միջոցով,

դե ֆակտո հավասարության 
ապահովման արագացում: 

ՀԿ-ները կարող են կարևոր դեր ունենալ՝ 
պետություններին զգուշացնելով 
իրենց պարտավորությունների մասին, 
համագործակցելով պետությունների հետ 
նրանց ծրագրերում, որտեղ ՀԿ-ներն 
ավելի մեծ hնարավորություններ ունեն 
համայնքների և տնային տնտեսությունների 
հետ կապեր հաստատելու համար, 
միջամտության այլընտրանքային մոդելներ 
մշակելով և պետական գործունեության 

և դրա ազդեցության մշտադիտարկում 
իրականացնելով: Կարևոր է այն, որ 
ՀԿ-ները կարող են համայնքների և 
անհատների հետ օժանդակող օղակ լինել 
և տեղեկություն տրամադրել պետական 
հաստատություններին և հասարակությանը:

ՀԿ-ները դառնում են կանանց շահերի 
և իրավունքների շուրջ ջատագովության 
կարևոր ինստիտուտներ՝ հաշվի 
առնելով պետական դիմադրության 
փոփոխությունները: ՀԿ-ները կարող են 
արդյունավետ դեր ունենալ հատկապես 
կանանց իրավունքների և հզորացման 
խնդիրները տեղական մակարդակում լուծելու 
հարցում։ 

Շատ մակարդակներում ՀԿ-ները կարող 
են կարևոր դեր ունենալ՝ օգտագործելով 
միջազգային հարթակները՝ ընդգծելու 
ազգային և տեղական մտահոգությունները։ 
ՀԿ-ները քաղաքական ուժեր են, որոնք 
կարող են ազդեցություն ունենալ մի շարք 
մարմինների վրա։ Կոնվենցիային առնչվող 
մի քանի դերեր կան, որոնք ՀԿ-ները 
կարող են իրականացնել մշտադիտարկման 
գործընթացի շրջանակում: Կոնվենցիայի 
մասնակից պետությունները, չնայած 
վավերացմանը, հաճախ չեն ցանկանում 
հետամուտ լինել հաշվետվության 
ներկայացման գործընթացին, հատկապես, 
երբ վավերացումը կատարվել է միջազգային 
ճանաչման կամ ընդունման հասնելու համար: 
ՀԿ-ների համար կարևոր նպատակ է ստիպել 
պետությանը զեկույց ներկայացնել և վստահ 
լինել, որ դա արվում է։ 

Կառավարության զեկույցների 
բովանդակության, ճշգրտության և 
թափանցիկության վրա ազդեցություն 

 Հասարակական կազմակերպությունները և նրանց 
դերը գենդերային հավասարության առաջընթացին 
հասնելու ուղղությամբՄ

ունենալը նույնպես կարևոր է, ինչպես 
նաև պետք է ապահովել, որ պետությունը 
հետամուտ լինի Կոմիտեի դիտարկումների 
կատարմանը։ ՀԿ-ների ներկայացուցիչներին 
նաև թույլատրվում է մասնակցել Կոմիտեի 
նիստերին։

ՀԿ-ները կարող են այլընտրանքային 
զեկույցներ ուղարկել Կոմիտեին՝ 
տրամադրելով տեղեկություն, որը կօգնի 
պատրաստվելու պետության վերաբերյալ 
դիտարկմանը։ ՀԿ-ները պետք է 
երաշխավորեն, որ ներկայացնում են կանանց 
«ձայնը», որոնք կարող են լսելի չլինել 
պետական ներկայացուցիչներին։ 

ՀԿ-ները կարող են ներգրավվել 
զեկույցներ մշակելու և մշտադիտարկման 
գործընթացներում՝ հատկապես 
ապահովելով՝

տվյալներ (հատկապես միկրո 
ուսումնասիրությունների միջոցով 
հավաքված),

տեղեկություն կանանց իրական վիճակի 
մասին,

տեղեկություն պետական օրենքների, 
քաղաքականությունների և 
պրակտիկայի ազդեցության և ձեռք 
բերված առաջընթացի մասին,

քաղաքականությունների բացերը և 
դրանց իրականացումը:

Պետական գործողությունների վերաբերյալ 
զեկույցները կարող են նաև օգնել 
բացահայտելու, թե ինչու են կանանց 
իրավունքների պաշտպանության 
պարտավորությունները հաճախ մնում 
դե յուրե պարտավորություններ, ոչ թե 
ներկայացնում դե ֆակտո փոփոխություն: 
Այն ՀԿ-ներին հնարավորություն է տալիս 
բացահայտելու ոլորտները, որտեղ 

պետությունը հնարավոր է չկարողանա 
արդյունավետորեն միջամտել, և որտեղ ՀԿ-
ները կարող են տրամադրել աջակցության 
ծառայություններ՝ նպաստող պայմաններ 
ստեղծելու կանանց իրավունքների իրացման 
համար: 

Միջազգային մակարդակում ՀԿ-ների 
ներգրավվածությունը Կոնվենցիայի 
հաշվետվության գործընթացում կարող 
է օգնել կարևոր տեղեկություններ 
տրամադրելու ՄԱԿ-ի այլ մարմիններին 
և ազդելու միջազգային գործընթացների, 
քաղաքականությունների և ծրագրերի 
վրա։ Ներպետական մակարդակում այն 
օգնում է միավորելու ՀԿ-ներին՝ քննարկելու 
պետական գործողությունների կարևոր 
ասպեկտները, ընդգծելու համագործակցային 
աշխատանքը իրավունքների շուրջ 
գաղափարների և ակտիվության ընդլայնման 
համար, ստեղծելու լրատվամիջոցների 
ավելի մեծ իրազեկություն և ապահովելու, որ 
պետական միջամտությունները վերահսկվեն 
և գնահատվեն արդյունավետության 
հասնելու համար: ՀԿ-ները կարող են նաև 
հրապարակել պետության զեկույցները 
և Կոմիտեի դիտարկումները՝ ավելի լայն 
ազգային լսարան ստեղծելու համար:

Կոնվենցիայի ներքո 
մշտադիտարկման 
ընթացակարգի ամփոփում

Կոմիտե
Կոնվենցիայի համաձայն՝ պետության 
առաջընթացի մշտադիտարկման 
միակ մեխանիզմը հաշվետվության 
գործընթացն է: Այսպիսով՝ սա դառնում 
է ՀԿ-ների միջամտության առանցքային 
ոլորտը: 

Պետական հաշվետվությունները 
դիտարկելիս Կոմիտեի միջամտության 
շրջանակը հետևյալն է՝ փնտրել 
պարզաբանումներ, լրացուցիչ 
տեղեկություններ, հարցեր բարձրացնել 
և ամփոփիչ դիտարկումներ 
ներկայացնել մինչև հաջորդ զեկույցի 
շրջան պետության կողմից դրանց 
իրականացման համար: 

ՀԿ միջամտություն
Մասնակցություն պետությունների 
զեկույցների ձևավորման գործընթացին՝ 
ազդելով պետության վրա՝ ժամանակին 
հաշվետվություն ներկայացնելու: 

Այլընտրանքային հաշվետվությունների 
ներկայացում:

Ազդեցություն ունենալ իրենց 
երկրներից Կոմիտեի անդամների 
և հաշվետվության գործընթացում 
ներգրավված պաշտոնյաների 
ընտրության վրա:

Կոմիտեի փորձագետներին օգնել 
ձևակերպելու համապատասխան 
հարցադրումներ պետությանը, որ 
նախորդում է պետության կողմից 
հաշվետվության ներկայացման 
գործընթացին: 

Իրականացնել ադվոկացիա 
Կոմիտեից ստացված դիտարկումների 
իրագործման ուղղությամբ: 



Երբ քննարկում ենք ԿՆԽՁՎ կոնվենցիայի 
կիրառման խնդիրը, հարց է առաջանում, 
թե փաստաթղթի յուրաքանչյուր հոդված 
ինչպես պետք է մեկնաբանվի ու 
կիրառվի պետության կողմից: Կիրառման 
դեպքում նաև կարևոր է հասկանալ, թե 
որքանով է այն համապատասխանում 
Կոնվենցիայի պահանջներին: Այս մասով 
կանանց իրավունքներով զբաղվող 
կազմակերպությունները կարող են 
ներդնել Կոնվենցիայի մշտադիտարկման 
շրջանակը: Այս շրջանակը մի գործիք 
է, որը հնարավորություն կտա 
իրականացնելու կոնկրետ օրենքների 
և քաղաքականության վերլուծություն` 
չափելու Կոնվենցիայի չափանիշներին 
դրա համապատասխանությունը: Այն 
նաև տրամադրում է գործիքակազմ, որը 
հնարավորություն կտա մանրամասն 
վերլուծելու կոնկրետ օրենքներ/
քաղաքականություններ, և այդ օրենքները/
քաղաքականությունները կարող են լինել 
Կոմիտեի ամփոփիչ դիտարկումներում: 

Ո՞րն է մշտադիտարկման շրջանակը 

Այս շրջանակը տրամադրում է Կոնվենցիայի 
շրջանակում պետության ստանձնած 
պարտավորությունների կատարման 
մշտադիտարկման և գնահատման 
մեթոդները: 

Ո՞րն է ԿՆԽՁՎ կոնվենցիայի 
կիրառման շրջանակը

ԿՆԽՁՎ կոնվենցիայի կիրառման 
շրջանակը հաջորդ քայլն է ԿՆԽՁՎ 

կոնվենցիայի գործնականում կիրառման 
և կանանց իրավունքների իրացման 
համար համապարփակ ուղեցույց/
գործիքակազմ մշակելու ուղղությամբ: 
Այս շրջանակը և՛ պետություններին, և՛ 
քաղաքացիական հասարակությանը 
տրամադրում է գործիքներ՝ հեշտացնելու 
Կոնվենցիայի դրույթների ներդրումը 
օրենքներում, քաղաքականություններում և 
ծառայություններում: 

Ովքե՞ր պետք է օգտագործեն այս 
շրջանակը

Շրջանակը նախատեսված է 
կառավարությունների, հասարակական 
կազմակերպությունների և այն կառույցների 
համար, որոնք ներառված են Կոնվենցիայի 
իրականացման գործընթացում։

Ստորև ներկայացված շրջանակը բաժանված 
է հետևյալ բաժինների.

Մաս 1. Ուղղորդող սկզբունքներ

Այս բաժինը սահմանում է հիմնական 
սկզբունքները, որոնք հիմք են կանանց 
իրավունքների համար։ Այս սկզբունքներն 
իրենց հերթին հիմք են այս շրջանակի և նրա 
արդյունավետ իրականացման համար։ 

Մաս 1-ը պարունակում է տվյալ ոլորտում 
խտրականության հայեցակարգային 
վերլուծություն, ներառյալ`

Անհամաչափությունների 
փաստագրում. սա վերաբերում է 

Մշտադիտարկման շրջանակ. 

հիմնավորում և կիրառման ուղեցույց
Մ

Ա
Ս 

որոշակի ոլորտում կամ թեմայում 
տղամարդկանց հետ համեմատած 
կանանց ներկայիս վիճակի 
ներկայացմանը, որը մենք կարող 
ենք նաև անվանել բացահայտված 
խնդիրների դրսևորումներ: 

Խտրականության ապացույց. սա 
վերաբերում է այն պատճառների և 
խոչընդոտների վերլուծությանը, որոնք 
հանգեցրել են անհավասարության: 
Այն, թե ինչպես են ներկայացվում 
խտրականության ապացույցները, 
չափազանց կարևոր է 
քաղաքականություն մշակողների 
և որոշում կայացնողների շրջանում 
մտածելակերպ փոխելու համար: Սրա 
շրջանակում կարևոր է ձևավորել 
խտրականության ազդեցությունը 
բացահայտելու կարողությունը, 
ինչպես ներկայացված է 3-րդ մասում` 
արդյո՞ք դա բացառում է, արդյո՞ք դա 
տարբերակում է, թե՞ դա կանանց 
հիմնարար ազատությունների և 
իրավունքների սահմանափակում 
է։ Պատճառների և խոչընդոտների 
բացահայտումն օգնում է մեզ նաև 
հասկանալու, թե ինչպիսի ծրագրեր 
և քաղաքականություններ են 
անհրաժեշտ, ինչպիսին պետք է լինեն 
դրանց բովանդակությունը և ընթացքը: 

Մաս 1-ը օգնում է մեզ բացահայտելու 
փոփոխությունների քանակական 
(անհամաչափությունների փաստագրում), 
ինչպես նաև որակական (խտրականության 
ապացույցներ) ցուցիչները:

Պետական պարտավորություններ 
(ի՞նչ պետք է արվի). 
պարտավորությունների շրջանակի 
բացահայտումը, որը պետությունը 
պետք է ստանձնի, որպեսզի 

փոփոխության համար պայմաններ 
ստեղծի, կարևոր առաջին քայլն է՝ 
սահմանելու մեր գործողությունների 
պարամետրերը: Սա կարող է 
համարվել քաղաքացիական 
հասարակության կողմից պետության 
պարտավորությունների նկատմամբ 
ադվոկացիայի շրջանակը. այն 
մեզ հիմք է տալիս պետության 
հետ ներգրավվածության 
համար: Պարտավորությունների 
շրջանակը կարելի է 
առանձնացնել սահմանադրական 
երաշխիքներից, իրավական 
դրույթներից, քաղաքականության 
հանձնառություններից, միջազգային 
պարտավորություններից թե՛ մարդու 
իրավունքների կոնվենցիաների 
(օրինակ՝ «Կանանց նկատմամբ 
խտրականության բոլոր ձևերի 
վերացման մասին» կոնվենցիայի), 
թե՛ համաժողովներում ստանձնած 
պարտավորությունների միջոցով, 
ինչպիսին է Պեկինի գործողությունների 
հարթակը։

Ընթացիկ պետական 
գործողություններ/
նախաձեռնությունները. սրանք կարող 
են վերստին բխել պետության արդեն 
իսկ ստանձնած քաղաքականությունից, 
այլ պարտավորություններից և 
իրականացվող ծրագրերից։

Պետական գործողությունների/
նախաձեռնությունների 
գնահատում. այստեղ շեշտը 
դրվում է ոչ միայն պետությունների 
կողմից իրականացված ծրագրերի, 
այլ նաև դրանց բովանդակության 
և դրանց արդյունքում մշակած 
ռազմավարությունների վերլուծության 
վրա։ 

Պետական գործողությունները 
կարող են գնահատվել ըստ 1-ին 
բաժնում մշակված որակական 
ցուցանիշների։ Քանի որ սոցիալական 
փոփոխությունների բնույթը բարդ 
և դինամիկ է, դրանք պետք է 
գնահատվեն կարճաժամկետ 
փոփոխության, միջնաժամկետ 
կամ միջանկյալ փոփոխության 
և հավասարությանն ուղղված 
երկարաժամկետ առաջընթացի հիման 
վրա: Այստեղ ցուցիչները պետք է 
գնահատող տեղեկություն տրամադրեն 
արդյունքների այն տեսակների 
վերաբերյալ:

Բացթողումների բացահայտում. 
պետական գործողությունների 
գնահատումը տեսանելի է դարձնում 
պետական նախաձեռնություններում 
ռազմավարության, բովանդակության 
և գործընթացի առկա բացերը 
և կառուցողական ճանապարհ է 
տրամադրում փոփոխությունների շուրջ 
բանավեճերն առաջ տանելու համար:

ՀԿ-ների գործողությունները. 
անհրաժեշտություն կա միաժամանակ 
հավաքելու տվյալներ այն մասին, 
թե ինչ են անում ՀԿ-ները, 
ինչպես նաև մշտադիտարկել 
ՀԿ-ների նախաձեռնությունների 
ռազմավարությունը, բովանդակությունը 
և գործընթացները:

Մաս 2. Ուղղորդող սկզբունքների 
կիրառում Կոնվենցիայի դրույթներին 
համապատասխանությունն 
ապահովելու համար: 

Այս հատվածում անդրադարձ է 
արվում ուղղորդող այն սկզբունքների 
կիրառմանը, որոնք ապահովում են, որ 

քաղաքականությունը, օրենքը կամ ծրագիրը 
համապատասխանեն Կոնվենցիային: Այս 
հատվածը կազմված է հետևյալ քայլերից.

2.1. Խնդրի վերլուծություն:

2.2. Խնդրի ձևակերպում:

2.3. Քաղաքականության/օրենքի/
ծրագրի առարկան և նպատակը:

2.4. Քաղաքականության/օրենքի/
ծրագրի բովանդակությունը:

Մաս 3. Իրականացում:

Այս բաժինը տրամադրում է ուղենիշներ 
այն դրույթների և միջոցառումների 
համար, որոնք պետք է ընդունվեն 
օրենքի, քաղաքականության կամ ծրագրի 
արդյունավետ կիրարկումն ապահովելու 
համար:

Մաս 4. Մշտադիտարկում և 
հաշվետվողականություն:

Այս բաժինը սահմանում է այն հիմնական 
սկզբունքները, որոնք ապահովում են 
օրենքի, քաղաքականության կամ ծրագրի 
արդյունավետ մշտադիտարկման և 
հաշվետվողականության մեխանիզմ՝ որպես 
Կոնվենցիային համապատասխանող 
քաղաքականության, օրենքի կամ ծրագրի 
էական բաղադրիչ:

Այսպիսով՝ այս բաժինը վերաբերում 
է այն մեխանիզմներին, որոնք պետք 
է կիրառվեն՝ վերահսկելու օրենքի, 
քաղաքականության կամ ծրագրի 
իրականացումը և դրա նպատակներին 
հասնելու արդյունավետությունը: Այն նաև 

վերաբերում է մեխանիզմներին, որոնք պետք 
է կիրառվեն տարբեր դերակատարներին 
պատասխանատվության ենթարկելու համար: 
Ներկայացված գործողությունների մի մասը 
կապահովի օրենքում հատուկ դրույթների 
ձևակերպումը, բայց նաև կվերաբերի 
մեխանիզմներին, որոնք պետությունը 
պետք է ստեղծի և իրականացնի օրենքից, 
քաղաքականությունից կամ ծրագրից դուրս 
(օրինակ՝ միջկառավարական և արտաքին 
մշտադիտարկման մեխանիզմներ ստեղծելու 
միջոցով):

Հաճախ պրակտիկայում, երբ օրենքը, 
քաղաքականությունը կամ ծրագիրն 
ընդունվում են պետության կողմից, 
կանանց խմբերի ուշադրությունն ու 
ադվոկացիոն գործողությունները 
դադարում են՝ թուլացնելով որոշում 
կայացնողների վրա ճնշումը: 
Այնուամենայնիվ, կարևոր է արձանագրել, 

որ օրենքի, քաղաքականության կամ 
ծրագրի հաստատումից հետո կարևոր է 
իրականացնել դրանց շարունակական 
մշտադիտարկում: 

Արդյունավետությունը պետք է գնահատվի 
նաև այն տեսանկյունից, թե արդյոք 
Կառավարությունը վերահսկում է իր 
կայացրած որոշման արդյունավետությունը, 
և արդյոք կան բողոքների կամ 
փոխհատուցման մեխանիզմներ ձախողման 
դեպքերի համար: 

Որպես կոնվենցիոն պարտավորության 
մաս՝ պետությունը պետք է իրազեկի, կրթի, 
վերահսկի և պատասխանատվության 
ենթարկի իր բոլոր մարմիններին՝ 
ուղղահայաց և հորիզոնական: Դա 
հնարավոր դարձնելու համար պետք է լինեն 
ներպետական և իրավական ու վարչական 
մեխանիզմներ: 



Այս ձեռնարկի նպատակն էր ներկայացնել 
քաղաքացիական հասարակության 
ներկայացուցիչներին ԿՆԽՁՎ 
կոնվենցիայի սկզբունքները, դրա 
պատշաճ կիրառման և մշտադիտարկման 
առանձնահատկությունները: 
Ձեռնարկը հնարավորություն կտա այն 
կազմակերպություններին ու անհատներին, 
որոնք հետաքրքրված են աշխատելու այս 

ԱՄՓՈՓՈՒՄ

միջազգային փաստաթղթի շուրջ, ստանալու 
տեղեկություն հնարավոր միջամտությունների 
մասին: Այն տրամադրում է տեղեկություն 
ինչպես կոնվենցիոն դրույթների կիրառումը 
մշտադիտարկելու, այնպես էլ Կոմիտեի 
հետ հաղորդակցվելու համար՝ ազդելու 
պետության վերաբերյալ դիտարկման 
գործընթացի վրա: 

Toolkit for reporting to CEDAW, https://rutgers.
international/wp-content/uploads/2021/11/
CEDAW-toolkit_EN-4.pdf 

CEDAW-SDGs Tools User Manual, 2022. https://
www.iwraw-ap.org/wp-content/uploads/2022/03/
CEDAW-SDGs-Tool.pdf 

Towards a strengthened UN treaty body system 
Civil Society Proposals, 2019. https://www.
iwraw-ap.org/wp-content/uploads/2019/11/
Towards-a-Strengthened-UN-Treaty-Body-
System-Civil-Society-Proposals.pdf 

ԼՐԱՑՈՒՑԻՉ ՆՅՈՒԹԵՐ 
ԹԵՄԱՅԻ ՄԱՍԻՆ

CEDAW for Women’s equality. https://
asiapacific.unwomen.org/sites/default/
files/Field%20Office%20ESEAsia/Docs/
Publications/2020/03/ap-1-Convention-Text_
Eng.pdf 

Committee on the Elimination of Discrimination 
against Women. https://www.ohchr.org/en/
treaty-bodies/cedaw 

